
KUVENDI I KOMUNËS SË MITROVICËS SË JUGUT   
Komiteti për Politikë dhe Financa 
Nr. 02-060/01-0028867-1/26 dt. 26.05.2026 
Mitrovicë 
 

P R O C E S V E R B A L 
Nga mbledhja e rregullt e Komitetit për Politikë dhe Financa 

Mbledhja e 5-të 
 
Koha:       26.05.2026 ora 10:00 
Vendi:      Salla e Mediave 
Të pranishëm: Kryesuesi i Kuvendit z. Safet Kamberi  

Anëtarët e Komitetit për Politikë dhe Financa: Majlinda Kurti, Igballe Islami, 
Valon Brahimi, Erseka Barani, Kushtrim Zeneli dhe Visar Syla 
Anëtarët e Bordit të Drejtorëve 

Mungoi:    
 
Mbledhjen e hapi dhe kryesoi Kryesuesi i Kuvendit z. Safet Kamberi i cili theksoi se në zbatim 

të nenit 52, paragrafi 1, të Ligjit Nr. 03/L-040 Për vetëqeverisjen lokale; nenit 11, të Udhëzimit 
Administrativ (MPL) Nr. 05/2020 Për procedurën e themelimit, përbërjen dhe kompetencat e 
komiteteve të përhershme dhe komiteteve tjera në Komunë, nenit 62, të Statutit të Komunës së 
Mitrovicës; nenit 15, pika 2, të Rregullores Komunale për punën e komiteteve të Kuvendit të 
Komunës, për sot kam thirrur mbledhjen e pestë të Komitetit për Politikë dhe Financa me rendin e 
ditës të paraparë me thirrje.  

Në vazhdim Kryesuesi hapi diskutimin lidhur me rendin e ditës.  
Valon Brahimi: Në mbledhje mungojnë Kryetari dhe Nënkryetari e njëri është dashtë me qenë 

në mbledhje, e kam ngritur edhe më herët çështjen e rastit në Kçiq ku është kallur shtëpia dhe e kam 
diskutuar edhe në mbledhjen e kaluar, ata i kanë marrë disa hapa dhe me vetiniciativë e kanë vu një 
kulm, ka qenë mirë që Drejtoria e Emergjencave me i ndihmuar në çështjen e meremetimit që me i 
bërë funksionale ato dy dhoma, personi që jeton aty e ka gjendjen e rëndë ekonomike dhe sociale. 
Në mbledhjen e kaluar kam kërkuar që të formohet një komision për ta shqyrtuar nga afër gjendjen 
e tij, por deri më tani nuk është formuar asnjë komision dhe sot në mbledhje mungojnë Kryetari dhe 
Nënkryetari për trajtimin e këtij problemi. Drejtorët duhet me ja përcjellë këtë kërkesë Kryetarit 
sepse është afruar Festa e Bajramit dhe shtëpia e tij ende nuk është e gatshme për banim.  

Në vazhdim Kryesuesi vuri në votim rendin e ditës si në vijim:  
1. Miratimi i procesverbalit nga mbledhja e kaluar  
2. Raport mbi gjendjen sociale në Komunën e Mitrovicës së Jugut, maj 2026 
3. Raport i punës së DSHPI-së për periudhën janar-dhjetor 2025  
 
Rendi i ditës u miratua unanimisht (7 për, 0 kundër dhe 0 abstenime). 



2 
 

Pika 1 
Kryesuesi hapi diskutimin lidhur me procesverbalin nga mbledhja e kaluar.  
Igballe Islami: Përshëndetje të gjithëve. Fillimisht, dua ta përgëzoj Sekretarinë për punën e tyre, 

në procesverbal janë të faktuara disa të pavërteta që kanë dalë pikërisht nga mbledhja e kaluar e 
Komitetit për Politikë dhe Financa. Ne të gjithë këtu përfaqësojmë qytetarët por edhe subjekte 
politike që na kanë deleguar në këtë komitet. Përveç materialit të mbledhjes që e kemi pranuar me 
datë 08.04, më datën 20 janë shtuar edhe katër pika nga sekretaria dhe ekzekutivi, të cilat nuk kanë 
qenë pjesë e materialit, i kemi pranuar këtu për këtu dhe të gjitha i kemi miratuar. Këto pika janë 
trajtuar si pika të veçanta të rendit të ditës dhe janë miratuar si në komitet, ashtu e kanë marrë 
miratimin edhe në Kuvend, po flas për asamblistët e opozitës, konkretisht të PDK-së. Prandaj, nuk 
është profesionale dhe as politike, dhe nuk i shërben askujt që Drejtori i cili vet e ka neglizhuar 
punën, nuk e ka sjell materialin me kohë, me thënë se asamblistët e PDK-së e kanë kundërshtuar, siç 
është rasti për pllakën përkujtimore të Driton Veliut, ose tjerat të pavërteta që kanë qarkulluar rreth 
e përqark me emrin tim, siç është rasti te zjarrfikësit, nëse dikush nuk ka arritur me më kuptuar çka 
kam thënë lidhur me zjarrfikësit, unë pra e sqaroj dhe të jeni të bindur se kur ky vendim të shqyrtohet 
nga Ministria e Financave ka me e thënë çështjen e njëjtë. Nëse mjetet janë të dedikuara për 
zjarrfikësit, atëherë ato duhet të transferohen në kodin e zjarrfikësve dhe në asnjë fjalë timen nuk 
kam thënë të largohen mjetet për zjarrfikësit. Këtë e kam deklaruar vazhdimisht dhe nuk kam 
ndryshuar qëndrim. Nuk është në rregull të përhapen të pavërteta apo të krijohen polemika të 
panevojshme. Shumë mirë që ekziston procesverbali, aty dokumentohet se të gjithë kemi votuar për 
pllakën përkujtimore të Driton Veliut, përkundrazi që ju keni qenë neglizhent dhe nuk e keni sjellë 
pikën me kohë.  Prandaj le të jemi tolerant, jetojmë në një qytet nuk kemi nevojë me hy në këso 
polemikash se pastaj edhe unë kam pasur mundësi me e demantuar dhe me thënë që pikërisht ky 
drejtor nuk e ka sjellë pikën me kohë. Procesverbali është në rregull dhe nuk kam vërejtje, shyqyr që 
ekziston procesverbali. 

Kushtrim Zeneli: Në procesverbalin e mbledhjes së kaluar, mungon në tërësi diskutimi im lidhur 
me pikën 4) Propozim vendim për kompensimin e anëtarëve të komiteteve konsultative, komiteteve 
tjera, kryetarëve të këshillave lokale dhe komisioneve ad hoc të formuara nga Kuvendi i Komunës, 
për vitin 2026, prandaj të përmirësohet procesverbali.  

Kryesuesi i mbledhjes pasi theksoi se diskutimet që janë mbajtur pa mikrofon nuk evidentohen 
në procesverbal, prandaj vuri në votim procesverbalin nga mbledhja e 4 e KPF-së me vërejtjen e z. 
Kushtrim Zeneli.  

Procesverbali nga mbledhja e katërt e KPF-së u miratua unanimisht (7 për, 0 kundër dhe 
0 abstenime).  

 
Pika 2  

Kryesuesi i mbledhjes Safet Kamberi hapi diskutimin lidhur me Raportin mbi gjendjen sociale 
në Komunën e Mitrovicës së Jugut, maj 2026.  

Valon Brahimi: Kam një pyetje më tepër të karakterit sqarues, nga pasqyra mujore për vitin 2026 
vërehet se në janar kanë qenë 1521 familje përfituese, ndërsa në prill i kemi 1457 familje. Pra, kemi 
rreth 50-60 familje më pak që përfitojnë asistencë sociale. Do të ishte me interes të dimë nëse kjo 
rënie është pasojë e punësimit të anëtarëve të këtyre familjeve, a është i rritjes së moshës së fëmijëve 
që është kriter për përfitim, a mund të na tregoni pse kjo lëvizje gjatë vitit 2026, se nëse 50-60 familje 
janë punësuar do të isha shumë i lumtur, përndryshe largimi i këtyre familjeve nga asistenca sociale 
është brengosëse. 

Erseka Barani: Unë kam një pyetje lidhur me ndërtimin e strehimores për Qendrën e Strehimit 
"Raba Voca", deri ku ka arritur procesi dhe pse ende nuk janë zhvendosur viktimat e dhunës në 
familje në objektin e ri? Gjithashtu, do të doja të dija nga drejtori, nëse ka mundësi, të na japë një 
informatë se deri ku ka arritur procesi i propozimit tim të paraqitur në mbledhjen e fundit të Kuvendit 
për mbështetjen financiare në vlerë prej 250 eurosh për viktimat e dhunës në familje. 

Ramadan Beshiri: Rënia e numrit të përfituesve të skemave sociale është paraqitur në dy raporte. 
Raporti i fundit është raport analitik dhe aty sqarohet se kjo rënie nuk ka filluar me ne. Nuk bëhet 
fjalë për një rënie të menjëhershme, por për një proces gradual që ka filluar në vitin 2023 si rezultat 
i projektit të SAS-it, në bashkëpunim me Qendrën për Punë Sociale, i cili ka identifikuar familjet që 
kanë manipuluar me skemat sociale. Bazuar në këto të dhëna dhe në projeksionet lineare, kjo rënie 
mund të arrijë deri në 47% deri në fund të mandatit, jemi duke u munduar që sa më shumë t’i 
identifikojmë manipulatorët dhe rastet që vërtetë e meritojnë. Sa i përket Shtëpisë së Sigurt, projekti 
ka filluar prej kohësh dhe është financuar nga UNMIK-u. Duke pasur parasysh se UNMIK-u 
financohet kryesisht përmes granteve nga shtetet perëndimore, zhvillimet e fundit gjeopolitike dhe 
ndërprerja e disa fondeve ndërkombëtare kanë ndikuar që një pjesë e projektit të mbetet e 
papërfunduar. Këtu përfshihen rrethojat e objektit, inventari i brendshëm, shtëpia ku do të qëndrojnë 
sigurimi, dhe kamerat e sigurisë, të cilat tashmë janë marrë përsipër të përfundohen nga CBM-i në 
bashkëpunim me UNMIK-un. Memorandumi është në zyrën ligjore, i cili sapo të jetë gati do të 
nënshkruhet dhe besoj se shumë shpejtë do të hapet Shtëpia e Sigurt. Sa u përket kërkesave të mia 
drejtuar Kryetarit, ato kanë qenë të vazhdueshme. Përveç ndihmës që u ofrojmë familjeve me skema 
sociale, unë i kam paraqitur Kryetarit disa programe konkrete. Njëra prej ideve që synojmë ta 
realizojmë lidhet me nevojat e tregut të punës, veçanërisht për shoferë kamionësh, dhe kam 
propozuar që 100 anëtarë të familjeve që janë pjesë e skemave sociale të subvencionohen për marrjen 
e patentë-shoferit, në mënyrë që të kenë mundësi të aplikojnë në tregun e punës. Kjo do të ishte një 
sukses, sepse ata do të largoheshin nga skemat sociale dhe do të siguronin të ardhura të qëndrueshme 
për familjet e tyre. Po ashtu, kemi propozuar programe për mësimin e gjuhëve të huaja, duke pasur 
parasysh kërkesën e madhe në sektorin e shërbimeve telefonike dhe të qendrave të thirrjeve. Synimi 
është që të mbështeten sa më shumë fëmijët dhe të rinjtë nga familjet me skema sociale, të fitojnë 
aftësi të reja dhe të edukohen që kjo është një periudhë kalimtare dhe jo të qëndrojnë 10 vite në 
skema sociale. Gjithashtu, Ligji për skemat sociale ka ndryshuar. Tashmë qytetarëve u dërgohen tri 
kërkesa për punësim, trajnim profesional apo avancim. Nëse ata nuk u përgjigjen këtyre mundësive, 
mund të humbasin të drejtën për përfitimin e skemës sociale. Komuna jonë nuk është në vendin e 
parë për numrin e përfituesve të skemave sociale në raport me numrin e banorëve. Aktualisht, 
Prishtina dhe Obiliqi kanë përqindje më të lartë. Ne renditemi në vendin e tretë, por vazhdojmë të 
punojmë që numri i familjeve të varura nga skemat sociale të zvogëlohet përmes punësimit dhe 
fuqizimit ekonomik. 

Valon Brahimi: Unë e kam lexuar raportin me kujdes. Në raport thuhet se rënia e numrit të 
përfituesve nuk është rezultat i hapjes së vendeve të reja të punës nga komuna. Komuna ka 
përgjegjësi për mirëqenien sociale dhe, po ashtu, në raport theksohet se ende ekziston një nivel i 
konsiderueshëm i varfërisë dhe i cenueshmërisë sociale. Kur në raport përmendet një nivel i 
konsiderueshëm i varfërisë dhe cenueshmërisë sociale, atëherë raporti nuk duhet me qenë kontestues. 
Dhe në fund thotë: Në periudhën e ardhshme mbetet e domosdoshme rritja e investimeve në 
infrastrukturë sociale, këtu më intereson të di a ka të bëjë me banesa, çka është ndërmarrë deri sot 
dhe a keni arritur me i identifikuar të gjitha banesat ku janë.  

Igballe Islami: Drejtor, ne e dimë rolin e Drejtorisë për Mirëqenie Sociale dhe rolin e Qendrës 
për Punë Sociale. Të gjithë e dimë se atje ekziston një drejtor, një staf profesional dhe struktura 
përgjegjëse që merren me trajtimin e rasteve të skemës sociale, qoftë për pranimin e rasteve të reja, 
qoftë për largimin e përfituesve nga lista e asistencës sociale, prandaj meritat ose jo për këtë i ka 
Drejtori i QPS-së. Për këtë arsye, mendoj se nuk është adekuate të përdoren terma si “manipulatorë”. 
Nëse themi se ka pasur manipulime, atëherë në mënyrë të tërthortë po akuzohen zyrtarët e Qendrës 
për Punë Sociale, sepse pikërisht janë ata që i shqyrtojnë dhe i verifikojnë rastet për të përcaktuar 
nëse familjet i plotësojnë kushtet për përfitim. Gjithashtu, ju e përmendët se ky është një proces 
zinxhiror dhe se përgjegjësia nuk bie vetëm mbi Drejtorinë e Mirëqenies Sociale. Pajtohem me këtë, 
sepse kemi të bëjmë me një sistem ku përfshihen edhe institucionet e tjera, si Zyra e Punësimit, e cila 
me reformat e reja falë Drejtorit të Zyrës së Punësimit kanë arritur me u menaxhuar edhe rastet e 
asistencës sociale. Megjithatë përdorimi i termave si “manipulatorë” dhe “familje manipuluese” nuk 

më duket i qëlluar. Sa i përket kërkesave të vazhdueshme drejtuar kryetarit, dua të pyes konkretisht: 
a keni përfituar buxhet shtesë për Drejtorinë e Mirëqenies Sociale? Sepse, sipas informatave që kam, 
me buxhetin aktual që keni në dispozicion nuk ke mundësi me ju dalë në ndihmë familjeve në nevojë, 
por ke mjete të mjaftueshme vetëm për me i kryer obligimet ndaj Bashkësisë Islame.  Unë besoj se 
roli i Drejtorisë së Mirëqenies Sociale nuk është vetëm zbatimi i kontratave apo programeve 
ekzistuese, po ashtu subvencionimi i familjeve për qira, nuk mund të potencohet si e arritur. Komuna 
e Mitrovicës disponon me disa banesa, është formuar Komisioni për verifikimin e tyre, prandaj ka 
shumë faktorë tjerë që munden me ndikuar drejtpërdrejt në DMS-në që të ketë rezultate e jo pagesa 
e qirave. Prandaj, pyetja ime mbetet e thjeshtë: a keni siguruar buxhet shtesë dhe, a mendon që ke 
me pasur mundësi ta implementosh planin e Drejtorisë sate me buxhetin aktual? 

Ramadan Beshiri: Raporti është analitik, nuk është politik, ky raport nuk është i imi, është raport 
i gjendjes sociale në Mitrovicë,  por raporti i drejtorit është për periudha të caktuara dhe ju e matni 
sipas suksesit ose rezultateve. Sa i përket përkrahjes nga Kryetari, ne e kemi përkrahjen e tij mirëpo 
politikat tona janë të renditura se kur do t’i realizojmë. Për shembull, shumë shpejt do të vazhdojmë 
me 250 € për viktimat e dhunës, si pjesë e punës së drejtorisë dhe përkrahjes që e ka bërë znj. Erseka 
Barani. Pyetja që e bëri Valoni, rënia nga lista e asistencës sociale nuk është rezultat i hapjeve të 
vendeve të punës, nuk mund të hapen vende pune për 4 muaj, ne jemi duke projektuar programe që 
ju mundëson qytetarëve të dalin nga skemat sociale dhe të jenë vet produktiv. Raporti i skemave 
sociale ka dalë si rezultat që i ka detektuar edhe sistemi i SAS-it dhe këtë emër e kanë manipulator 
me skemën sociale. Ne jemi të interesuar t’i identifikojmë familjet që i kanë krijuar kushtet më të 
mira, si dhe të bëjmë programe që qytetarët të mund dalin nga skemat sociale dhe të mos jemi qyteti 
më i varfër. Raporti tregon që ka cënueshmëri sociale në Mitrovicë, por ka edhe familje që për shkak 
të krenarisë nuk vijnë me e kërkuar social, e janë shumë të varfër se disa përfitues. Sa i përket 
arkitekturës sociale, kemi të bëjmë me objektin për moshën e tretë, arkitekturën sociale në përgjithësi, 
objektin për fëmijët pa përkujdesje prindërore që kanë përjetuar dhunë, objektin e shtëpisë së sigurt, 
si dhe pretendimet për me e bërë qendrën autike për fëmijë dhe për persona autik, kjo synon ta 
plotësojë arkitekturën sociale në tërësi dhe besoj se mund të realizohet shumë gjatë këtij mandati ose 
në katër vitet e ardhshme.  

Valon Brahimi: Arsyetimi është i mangët, nuk po të tregohen arsyet pse janë larguar nga lista. 
Nëse vetëm thuhet se nuk i plotësojnë kriteret, nuk është raporti adekuat, duhet të ceken arsyet se 
cilat kritere nuk i plotësojnë. Unë mendoj se arsyetimi do të ishte kështu: këto familje janë larguar 
nga skema sociale për shkak se fëmijët e kanë arritur moshën e caktuar me ligj. Unë e di që raportin 
e kanë përgatitur stafi juaj, por ata duhet të jenë të kujdesshëm se të thuhet janë larguar 50-60 familje 
nga skema sociale dhe ka cënueshmëri sociale, kjo nuk shkon. Prandaj kërkoj që raporti të vije më i 
detajuar për mbledhjen e Kuvendit.  

Pasi nuk kishte të lajmëruar tjerë për diskutim, Kryesuesi vuri në votim Raportin mbi gjendjen 
sociale në Komunën e Mitrovicës së Jugut, maj 2026.  

Rezultati i votimit: 6-për, 0-kundër, 0-abstenime. 
Raporti mbi gjendjen sociale në Komunën e Mitrovicës së Jugut, maj 2026 u miratua me 

shumicë votash dhe i procedohet Kuvendit të Komunës për shqyrtim dhe miratim.  
 

Pika 3 
Kryesuesi i mbledhjes Safet Kamberi hapi diskutimin lidhur me Raportin e punës së DSHPI-së 

për periudhën janar-dhjetor 2025. 
Visar Syla: E kam lexuar Raportin, kam një sugjerim për drejtorin, të mos bëhen gabimet që janë 

bërë më herë, tjanë dy-tri rrugë kryesore të qytetit që nuk janë mirëmbajtur, rruga “Nexhip Dragaj”, 
rruga “Ferat Dragaj”, nuk pashë mirëmbajtje të këtyre rrugëve, e di që nuk është faji i juaj, prandaj 
ju sugjeroj që të mirëmbahen edhe këto rrugë.  

Valon Brahimi: Gjatë mandatit tonë kemi pasur një rekomandim nga Stacioni Policor i Jugut, që 
të largohen disa vazo të vendosura në kohën kur ju z. Muja keni qenë drejtor, sepse kanë ndodhur 2-
3 aksidente gati për vdekje. Kam një pyetje: a ka ndonjë analizë prej ekspertëve të fushës se a paraqet 

rrezikshmëri vendosja e atyre luleve në ishullin “Shemsi Ahmeti”, sepse ishulli është shumë i ngushtë 
e po ashtu paraqet pengesë edhe për kalimin e mjeteve emergjente, si dhe mundësisht në mbledhjen 
e radhës me na e sjell pozicionin mbi të cilën është realizuar ajo kontratë, sepse ne vlerësojmë se ka 
kaluar shifra mbi 10,000 €.  

Naser Muja: Jeni duke diskutuar jashtë rendit të ditës. Vendosja e luleve aty më tepër ka të bëjë 
me vetëdijesim të qytetarëve që të kalojnë nëpër vija të bardha, ndërsa sa i përket kontratave, kur të 
jetë pikë e rendit të ditës mundemi me diskutuar dhe çka do që të kërkoni prej dokumenteve ua 
dërgojmë.  

Pasi nuk kishte të lajmëruar tjerë për diskutim, Kryesuesi vuri në votim Raportin e punës së 
DSHPI-së për periudhën janar-dhjetor 2025. 

Rezultati i votimit: 7 për, 0 kundër dhe 0 abstenime. 
Raporti i punës së DSHPI-së për periudhën janar-dhjetor 2025 u miratua unanimisht dhe 

i procedohet Kuvendit të Komunës për shqyrtim dhe miratim. 
 
Mbledhja përfundoi punimet në ora 10:46 min. 

 
 
Mitrovicë   Procesmbajtës:    Kryesuesi i Kuvendit  
    

_________________   _________________ 
    Merita PRETENI   Safet KAMBERI 





1 

 

  

Republika e Kosovës 
Republika Kosova – Republic of Kosovo 

    

Komuna e Mitrovicës së Jugut  
Opština Juzna  Mitrovica – Municipality of South Mitrovica 

 
 
 
 
 
 
 

 
 

        KORNIZA  AFATMESME  

    BUXHETORE 

 
 

     2027 - 2029 

 
 

 

 

 

 

 
Qershor 2026 

                                                         https://kk.rks-gov.net/mitroviceejugut/  
 

https://kk-arkiva.rks-gov.net/mitrovice/


2 

 

PËRMBAJTJA 
 

KORNIZA  AFATMESME  BUXHETORE  KOMUNALE   2027 – 2029 .................................................... 3 

Pjesëmarrja e Granteve në totalin e Buxhetit Komunal sipas viteve 2027 – 2029 ........................................... 9 

Planifikimi i të hyrave vetanake komunale 2027 - 2029 .................................................................................. 9 

Vlerësimet e herëshme të shpenzimeve të kategorive ekonomike 2027-2029 ............................................... 12 

DREJTORIA  E  ADMINISTRATËS  DHE  PERSONELI .......................................................................... 13 

ZYRA  KOMUNALE  PËR  KOMUNITETE  DHE  KTHIM ...................................................................... 13 

DREJTORIA E  BUJQËSISË ......................................................................................................................... 14 

DREJTORIA PËR EKONOMI, ZHVILLIM, TURIZËM DHE INTEGRIME EVROPIANE...................... 15 

DREJTORIA  PËR  SHERBIME   SOCIALE ............................................................................................... 15 

DREJTORIA  E  SHËNDETËSISË ............................................................................................................... 16 

KULTURË, RINI DHE SPORT ..................................................................................................................... 17 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



3 

 

 

KORNIZA  AFATMESME  BUXHETORE  KOMUNALE   2027 – 2029 
 

Korniza Afatmesme Buxhetore Komunale e Mitrovicës, është dokument bazik i nivelit të lartë strategjik 

komunal që do të pasqyroj caqet e përgjithshme të të hyrave dhe shpenzimeve buxhetore si dhe strukturën 

përkatëse sipas kategorive ekonomike, për të përmbushur objektivat e përcaktuara me strategjinë zhvillimore 

afatmesme komunale. Si pjesë përbërëse e Kornizës Afatmesme të Shpenzimeve (KASH) të Kosovës, është 

e përpiluar në përputhje me procedurat buxhetore 2027/2029, të dhëna nga MFPT (Ministria e Financave, 

Punës dhe Transfereve) përmes Qarkorës Buxhetore 2027/01 për Komunat të lëshuar me datën 15.05.2026. 

Korniza Afatmesme Buxhetore (KAB) komunale paraqet një dokument të procesit për zhvillimin e buxhetit 

duke marrë për bazë nevojat e grave dhe burrave, që bënë ndërlidhjen e resurseve në dispozicion me prioritetet 

e komunës, duke u bazuar në qëndrueshmërinë e programeve komunale gjatë periudhës së ardhshme tri vjeçare. 

Ҫdo program buxhetor është trajtuar me kujdes për plotësimin e nevojave dhe kërkesave me komponentë të 

ndjeshme gjinore. Me Kornizën Afatmesme Buxhetore – komunale, do ti paraqesim shpjegimet e politikave 

dhe prioriteteve të tanishme dhe afatmesme të Komunës së Mitrovicës së Jugut si dhe projeksionet lidhur me 

mënyrën me të cilën buxheti i Komunës do të përmbush dhe përkrah projektet me prioritet, që do të përcaktohen 

sipas buxhetit për vitet 2027 – 2029 gjithnjë duke u bazuar në:  

➢  Ligjin për Financat e Pushtetit Lokal  

➢  Ligjin për Menaxhimin e Financave Publike dhe Përgjegjësit 

➢  Ligjin për Vetëqeverisjen Lokale  

➢  Ligjin për Kufijtë Administrativ Komunal dhe 

➢  Ligji i buxhetit              

Korniza Afatmesme Buxhetore për vitin 2027 – 2029  planifikohet në bazë të kufijve Buxhetit,  i  cili 

bazohet në buxhetin e programeve dhe është i bazuar në objektivat dhe në deklaratat e misioneve të 

programeve. KAB-i komunal 2027–2029 është krijuar në përputhje me udhëzimet e Qarkores Buxhetore 

nr. 2027/01 e cila sfond të vetin dhe  kontekst ka prioritetet e programeve dhe kursimet e shpenzimeve.  

Në secilën fazë të planifikimit të buxhetit 2027-2029 do të mirren parasysh kërkesat e qytetarëve, grupeve 

të interesit, ku do të përfshihen problemet e burrave dhe grave me qëllim të përmbushjes së kërkesave të 

tyre dhe rritjes së mirëqenies së qytetarëve. 

MISIONI:  

 

Rritja e mirëqenies qytetare duke iu ofruar shërbime sa më të shpejta dhe cilësore duke u bazuar në 

zgjidhjen e problemeve të tyre me të cilat ballafaqohen qytetarët (gratë dhe burrat).  

 

Objektivat e Komunës së Mitrovicës së Jugut : 

➢ Mbrojtja, përmirësimi i ambientit dhe infrastrukturës së qytetit me rregullimin dhe asfaltimin e 

rrugëve në qytet dhe fshatrat e komunës tonë, zgjerimin e rrjetit të ndriqimit publik me mundësi 

të barabarta në rritjen e sigurisë së grave.  

➢ Zbatimi i Planit Zhvillimor Komunal dhe hartimi i planeve rregullative në zonat urbane si dhe 

hartat zonale. 

➢ Parandalimi (preventiva), edukimi shëndetësor, promovimi i shëndetit dhe këshillimi 

shëndetësor, imunizimi dhe vaksinimi, shërbimi shëndetësor urgjent 24 orë, shërbimet e 

shëndetit oral, kujdesi për shëndetin mendor bazuar në bashkësi, kujdesi shëndetësor 

riprodhues dhe metoda e planifikimit familjar, vizitat shtëpiake për shtatzëna, nëna të reja dhe 

fëmijë si dhe për kujdesi shëndetësor  paliativ. 

➢ Përfshirja e vajzave dhe djemve në arsim parashkollor, fillor dhe të mesëm si dhe ngritja   

          e nivelit të     arsimit. 

 

➢ Krijimi i kushteve për zhvillimin e aktiviteteve sportive për djemtë dhe vajzat me 

funksionalizimin e sallave sportive, zhvillimin e kulturës përmes shfaqjeve me premiera dhe  

reprizave si dhe përmes subvencionimit  të projekteve përmes OJQ-ve për vitet 2026-2028 ku 

50% do të shfrytëzojnë burrat/djemtë dhe 50% gratë/vajzat. 

➢ Përkrahja e të rinjve përmes START-UP biznese ku do të shfrytëzohen 60% për vajza/gra dhe 

40% djem/burra. 

Objektivat dhe përfitimet e procesit të KASH-it për komunat 

 

Inkorporimi i qasjes së KASH në proceset e buxhetit komunal është i motivuar nga qëllimet e mëposhtme: 

• Të ofrojë kornizë gjithëpërfshirëse dhe reale për planifikimin dhe realizimin e shpenzimeve buxhetore 

për tri vitet e ardhshme; 

• Të rrisë parashikimin dhe qëndrueshmërinë e planifikimit të buxhetit përmes futjes së parashikimit më të 

besueshëm të të hyrave vetanake komunale dhe shpenzimeve në perspektivë tre vjeçare; 

• Të përmirësojë lidhjen në mes procesit të alokimit të burimeve dhe prioriteteve të politikave komunale; 

• Të fuqizohen drejtoritë  komunale në shpërndarjen e burimeve, menaxhim dhe shfrytëzim; 

• Të bëhet planifikimi sa më objektiv dhe real nëpër kategori ekonomike  përmes sistemit –  BDMS; 

• Të pregaditet Plani i rrjedhës së parasë së gatshme për vitin fiskal; 

• Të bëhet planifikimi i mjeteve buxhetore për vitet e ardhshme sipas kategorive ekonomike; 

• Menaxhimi më efikas i kontratave korrnizë – tri vjeqare; 

• Planifikimi i Investimeve Kapitale përmes sistemit të PIP-it; 

• Përfshirja e buxhetimit gjinor në të gjitha fushat si një implementim i nevojshëm për të garantuar parimin 

e barazisë gjinore. 

 

Shtimi i efikasitetit dhe efektivitetit 

• Përmirësimi i efektivitetit në shpenzimin e buxhetit komunal; 

• Planifikimi i buxhetit në kode dhe nënkode ekonomike të shpenzimeve; 

• Shfrytëzimi maksimal i burimeve; 

• Respektimi i afateve kohore gjatë kryerjes së punëve; 

• Respektimi dhe Shpenzimi i buxhetitt sipas CASH FLOW; 

• Kryerja e punëve në mënyrë të duhur dhe cilësore; 

• Përzgjedhja e punëve me prioritet për realizim; 

• Respektimi i afatit kohorë të pagesave dhe menjanimi i pagesave direkte nga Thesari. 

Kontrolli dhe reduktimi i shpenzimeve 

• Implementimi i rekomandimeve të auditorëve të ZKA dhe NJAB; 

• Evitimi i shpenzimeve të panevojshme; 

• Planifikimi i shpenzimeve me kohë; 

• Përparësia nga blerja me shumicë; 

• Përmirësimi i përformancës për mallra dhe shërbime; 

• Planet për kursim nga shpenzimet – kontratat kornizë. 

 

 

Ngritja e  kapaciteteve njerëzore 

• Trajnimi për burimet dhe resurset njerëzore komunale; 

• Përdorim i software-ve të avancuar për shërbime; 

• Profesionalizimi i shërbimeve komunale. 

    

Të sigurohet disiplina financiare 

• Harmonizim me politikat financiare, ligjet,  rregulloret dhe me udhëzimet administrative, 

• Ekzistenca e kontrolleve interne – Auditori i Brendshëm dhe implementimi i rekomandimeve,  

• Transparenca gjatë sjelljeve të vendimeve, informimi publik, 

• Analiza të vazhdueshme  dhe sipas kërkesave të shpenzimeve, 

• Planifikimi dhe ekzekutimi i Buxhetit sipas planit të rrjedhjes së parasë së gatshme  (Kesh Planit), 

• Planifikimi dhe realizimi Investimeve Kapitale sipas programit të PIP (Programi Investime  Publike), 

• Respektimi i Ligjit të Buxhetit - mos hyrja në obligime pa mbulesë - zotim të mjeteve.  

Ekonomia 

•   Zhvillimi i Strategjisë Komunale për promovim ekonomik, 

•   Krijimi i kushteve të përshtatshme për donatorë të brendshëm dhe të jashtëm, 

•   Strategjia për zhvillimin rural dhe turizëm, 

•   Strategjia për Biodiversitet. 

Shqyrtimi dhe përmirësimi i sistemeve operative dhe transparenca 

• Respektimi i procedurave të prokurimit,  

• Evidenca e duhur financiare dhe procedurat e kontabilitetit, 

• Inventarizimi i duhur dhe menaxhimi i pronës, 

• Koordinimet në mes drejtorive – programeve buxhetore, 

• Përmirësimi i mbledhjes së të dhënave dhe analizat, 

• Menaxhimi i bazës së të dhënave,  

• Informimi publik. 

 

Përmirësimi i bazës së të hyrave vetanake komunale 

• Rritja e performancës së inkasimit të tarifave dhe taksave komunale, 

• Regjistrimi i tatimpaguesve të rinj për tatimin në pronë, 

• Tarifa (ngarkesa) të reja për shërbime të reja, 

• Tarifa (taksa) ekonomikisht të arsyetuara, 

• Ngarkesa të reduktuara (periodike), 

• Rritja e efikasitetit në inkasim të të hyrave vetanake dhe të arkëtueshmeve. 

 

     Ristrukturimi organizativ 

• Shqyrtimi i strukturës organizative - Organogrami i ri, 

• Plotsim ndryshim i Rregullores për Organizimin e kompetencave  të drejtorive komunale. 

 

Veprimet që kanë të bëjnë me objektivat: 

• Kontrolli për parandalimin e ndërtimit ilegal të shtëpive dhe objekteve tjera  

• Procesi i legalizimit të ndërtimeve pa leje 

• Zbatimi dhe respektimi i rregulloreve komunale 

• Përgatitja e buxhetit dhe planit të punës  për vitin 2027 

• Përgatitja e Qarkoreve Interne Komunale 

• Mbajtja e Dëgjimeve Buxhetore me qytetarë 

• Përgatitja e planeve  rregullative dhe detaje 

• Përmirësimi i mbledhjes bazike të të dhënave dhe analiza e tyre 

• Shqyrtimi i përgjegjësive dhe i obligimeve komunale  

• Menaxhimi i projekteve 

• Menaxhimi i bazës së të dhënave 

• Monitorimi  

• Vlerësimi. 

 

Perspektiva e politikave fiskale 

Një vëmendje e veçantë i kemi  kushtuar politikave fiskale, politikës së të ardhurave si nga Granti i 

Qeverisë, të Hyrave Vetanake komunale, shpenzimeve, ku janë marrë për bazë nevojat e grave dhe 

burrave gjatë planifikimit, duke filluar nga aspekti i punësimit, përfituesve të bursave, participimin në 

vendim marrje për projektet e ndryshme, kultura, subvencione, pjesëmarrja në dëgjimet publike etj. 

Me Kornizën Afatmesme te Shpenzimeve 2027 - 2029 e cila është aprovuar  nga  Qeveria  e Kosovës, 

bazuar  në prioritetet  afatmesme të Qeverisë dhe  Kornizës Makro – Fiskale për 2027 -2029, Qeveria 

është përkushtuar që duke e ruajtur stabilitetin fiskal të përkrahë edhe kërkesat e Organizatave Buxhetore 

duke paraparë ndërmarrjen  e një  varg masash, që nga kursimet në kategorinë e shpenzimeve operative – 

si rezultat  i rekomandimeve të FMN-së 1 e deri te marrja e masave konkrete në realizimin e të Hyrave në 

nivel Qendror dhe Lokal si : 

Kontroll më efikas dhe mbledhje e detyrueshme për ngarkesat dhe tarifat e mbledhura në nivel lokal. 

Sensibilizim i qytetarëve për të kryer obligimet ndaj Komunës. 

 

 

 

 

 

 

 

 
1 Fondi Monetar  Ndërkombëtar 

Pjesëmarrja e Granteve në totalin e Buxhetit Komunal 
 

Nr. Përshkrimi 2027 2028 2029

1 Granti i Përgjithshëm 14,529,076.00      15,186,826.00      16,383,779.00      

2 Granti specifik për Arsim 11,682,190.00      12,032,656.00      12,393,636.00      

3 Granti specifik për shëndetsi 3,243,374.00        3,340,675.00        3,440,895.00        

4 Financimi për Teatro 295,346.00           311,590.00           328,728.00           

5 Financimi për Shërbime Rezidenciale 382,500.00           415,000.00           415,000.00           

Gjithësej Granti 30,132,486.00      31,286,747.00      32,962,038.00      

6 Të Hyrat Vetanake 3,912,644.00        4,052,266.00        4,282,816.00        

Totali i Buxhetit 34,045,130.00           35,339,013.00           37,244,854.00           

Grantet Qeveritare dhe të Hyrat Vetanake Komunale 2027 - 2029

Tabela 1 

Grafiku : Pjesëmarrja e Fondeve te Financimit në Buxhetin Komunal 2027 sipas Qarkores Buxhetore 2027/01 

 

Planifikimi i të hyrave vetanake komunale 2027 - 2029 
 

Të hyrat komunale të komunës së Mitrovicës realizohen në bazë të Ligjit mbi Financat e Pushtetit Lokal, 

Rregullorës mbi Tarifat dhe Ngarkesat Komunale, Rregullorës mbi Tatimin në Pronë si dhe dispozitave 

42.68%, 43%

34.31%, 34%
9.53%, 10%

0.87%, 1%

1.12%, 1%

11.49%, 11% Granti I Përgjithshëm

Granti Specifik për Arsim

Granti Specifik për Shëndetësi

Financimi për Teatrot

Shërbimet Rezidenciale

Të Hyrat Vetanake

tjera ligjore, të cilat përcaktojnë llojet e ndryshme të hyrave komunale, me të cilat komuna ka të drejtë të 

caktoj dhe inkasoj të hyra tjera komunale. 

Bazën e të hyrave komunale e përbëjnë Tatimi në pronë dhe tokë dhe të hyrat nga Lejet e ndërtimit, të 

cilat të hyra duhet shpenzuar dhe ekskluzivisht dedikohen në sferën e projekteve dhe investimeve kapitale 

në infrastrukturën rrugore, ujësjellës, kanalizim dhe investime tjera, gjë që ju kthehen qytetarëve (tatim 

paguesve) në investime dhe ngritjen e infrastrukturës  publike  komunale. 

 

Të  Hyrat Vetanake  të Komunës për vitet  2027 – 2029  parashikohen të inkasohen kryesisht nga : 

o  Tatimi në pronë  

o  Tatimi në tokë 

o  Taksa për mbeturina ( borxhet e mbetura) 

o  Taksa për leje ndërtimi  

o  Taksa administrative komunale    

o  Taksat për ushtrim të veprimtarisë afariste 

o  Taksat për lejen për shërbime profesionale 

o  Taksa për automjete motorike 

o  Taksa për çertifikata 

o  Qiraja nga objektet 

o   Pëlqimeve për armë mbajtje 

o  Participim në Arsim 

o  Participim në Shëndetësi 

o  Qiraja e tokës 

o  Të hyra tjera2 

 

 

Përveç, të hyrave nga tatimi në pronë dhe tatimi në tokë edhe taksa për leje ndërtimi është një kategori e 

rëndësishme e të hyrave vetanake komunale. Ndërsa, gjatë planifikimit të taksës për ushtrimin e 

 
2 Dhëniet nga Donatoret dhe Participimi i qytetareve 

veprimtarisë afariste kemi pas parasysh që një numër i konsiderueshëm i bizneseve komunale që nuk janë 

duke afaruar. 

Planifikimi i të hyrave vetanake komunale 

 

Nr. Përshkrimi
Parashikimi 

2027

Parashikimi 

2028

Parashikimi 

2029

1 Tatimi në pronë 1,089,704.00  1,100,601.00  1,106,104.00  

2 Tatimi në tokë 264,665.00     265,988.00     267,318.00     

Totali i të hyrave tatimore 1,354,369.00  1,366,589.00  1,373,422.00  

Totali i të hyrave jo tatimore 2,558,275.00  2,685,677.00  2,909,394.00  

3,912,644.00  4,052,266.00  4,282,816.00  Total  

Tabela 2       

 

 

 

 

 

Paraqitja grafike e të hyrave vetanake në KAB- Komunal  sipas viteve 2027 - 2029 

Vlerësimet e herëshme të shpenzimeve të kategorive ekonomike 2027-2029 
 

Në vlerësimet e herëshme të shpenzimeve buxhetore përfshihen, kornizat e shpenzimeve të secilit program 

buxhetor, duke u bazuar në burimet e të hyrave dhe duke u modifikuar vetëm nga treguesit makro-

ekonomik dhe fiskal dhe duke pasur për bazë buxhetin e aprovuar për vitin 2026 dhe shpenzimet gjatë 

viteve të fundit. 

Kjo kornizë paraqet parashikimin tre vjeçar të shpenzimeve të përgjithshme komunale. Të hyrat komunale 

janë paraqitur me një trend të rritjes për çdo vit, si dhe të granteve të qeverisë të cilat më pastaj do të 

inkorporohen në vlerësimet pasuese të shpenzimeve buxhetore sipas Qarkoreve Buxhetore dhe limiteve 

të buxhetit, të cilat do të përcaktohen në vijim të procesit të Buxhetit. 

Ne vijim është një përmbledhje e ndarjeve buxhetore  të kategorive ekonomike për vitin  2027 - 2029  në 

shpenzimet e përgjithshme. 

 

Nr Kategoritë Ekonomike 2027 2028 2029

1 Paga dhe Meditje 18,950,980.00              19,350,980.00              20,181,176.00              

2 Mallra dhe Shërbime 5,100,000.00                5,640,475.00                5,716,120.00                

3 Shpenzime Komunale 700,000.00                   700,000.00                   700,000.00                   

4 Subvencione dhe Transfere 1,294,150.00                1,394,150.00                1,394,150.00                

5 Investime Kapitale 8,000,000.00                8,253,408.00                9,253,408.00                

TOTALI 34,045,130.00        35,339,013.00        37,244,854.00        

1965 1965 1965

KOMUNA E MITROVICËS - TOTAL

Stafi
 

                                                                                                                                                        Tabela 3       

DREJTORIA  E  ADMINISTRATËS  DHE  PERSONELI 

 

Drejtor:  z. Alban FEJZULLAHU 

Deklarata e misionit:  

- Perkrahja e studenteve Djem dhe Vajza me bursa për përfundim të studimeve . 

Objektivi i pergjithshëm: 

- Rritja e numrit të përfituesve Djem dhe Vajza me qëllim zhvillimin arsimor të tyre ;  

Objektivi specifike:  

- Sigurimi që Bursat Studentore të jenë gjithëpërfshirëse dhe të aksesueshme për Djem dhe vajzat, dhe 

se ato promovojnë barazinë dhe diversitetin gjinor. 

Indikatorët: 

- Të rritet numri dhe përqindja e grave që janë përfituese nga viti në vit.  

Deklarata e Vizionit:  

- Qasje e drejtë në përfitim të bursave studentore në krijimin e një shoqërie të barabartë moderne me 

vlera të qëndrueshme, 

 

ZYRA  KOMUNALE  PËR  KOMUNITETE  DHE  KTHIM 
      

Shefe e zyrës:  znj. Snezhana Nestoreviç 

 

Deklarata e misionit:   

- Përkrahja me pako ushqimore dhe hixhenike për komunitete në Komunën e Mitrovicës; 

Objekitvat strategjik:  

- Identifikimi i rasteve sociale ne Komunitet për përkrahje me pako ushqimore dhe hixhenike .  

Objektivi i pergjithshëm: 

- Rritja e pjesëmarrjes të grave dhe burrave në përfitimin e përkrahjes me pako ushqimore dhe 

hixhenike;  

Indikatorët: 

- Të rritet numri dhe përqindja e grave që janë përfituese nga viti në vit.  

Deklarata e Vizionit:  

- Qasje e drejtë dhe e barabartë në ofrimin e shërbimeve dhe perkrahjes financiare dhe formave tjera 

të përkrahjes. 

 

DREJTORIA E  BUJQËSISË  
 

 

Drejtor:  z. Remzije TUPELLA 

 

Deklarata e misionit:  

- Zhvillimi i Bujqesisë dhe Blektorisë në përkrahje të Fermerëve Gra dhe Burra . 

Objekitvat strategjik:  

- Promovimi i bujqësisë së qëndrueshmë dhe agroturizmit gjithëpërfshirës, me përfaqesim të barabartë 

gjinor. 

- Rritja e prodhimit dhe produktiviteti bujqësor për gratë dhe burrat fermerë në nivel Komunal 

Objektivi i pergjithshëm: 

- Fuqizimi i grave në bujqësi përmes qasjes së barabartë në subvencione dhe programe zhvillimore;  

Deklarata e Vizionit:  

- Qasje e drejtë dhe e barabartë në shpërndarje të grandeve për zhvillim të Bujqësisë. 

DREJTORIA PËR EKONOMI, ZHVILLIM, TURIZËM DHE INTEGRIME 

EVROPIANE 
 

Drejtor:  z. Gani RRUSTEMI 

 

Deklarata e Misionit:   

- Hartimi i politikes dhe programeve, të cilat mundësojnë pjesmarrjen e grave/vajzave në zhvillimin e 

bizneseve vendore duke shfrytëzuar burimet ekonomise lokale. 

Objekitvat strategjik:  

- Përgatit projekte për zhvillim ekonomik lokal dhe hulumton/identifikon fonde nga burime te 

ndryshme për realizimin e tyre. 

Objektivi i pergjithshëm: 

- Rritja e numrit të grave dhe vajzave përfituese të Grandeve për zhvillim të biznesit;  

Deklarata e vizionit: 

- DEZHTIE do të jetë shtyllë e zhvillimit ekonomik lokal duke ofruar kushte te favorshme të bërit biznes, 

duke nxitur bashkëpunimin ekonomik dhe tërheqjen e investimeve të huaja për të ofruar një zhvillim 

të qëndrueshëm socio-ekonomik dhe mirëqenie për qytetarët e Mitrovicës. 

 

DREJTORIA  PËR  SHERBIME   SOCIALE 
 

Drejtore :  znj. Ramadan BESHIRI 

Deklarata e misionit:   

- Identifikimin dhe sigurimin e ofrimit të shërbimeve sociale dhe familjare në Komunën e Mitrovicës 

sipas standardeve të përcaktuara nga MPMS; 

Objekitvat strategjik:  

- Permirësimi i kushteve të jetesës për fmalijet dhe individët në nevoj pa dallim gjinije, moshe apo 

përkatësie etnike.  

- Përmirësimi i bashkpunimit ndër institucional dhe me organizatat që promovojnë barazi gjinore dhe 

përfshirje sociale 

Objektivi i pergjithshëm: 

- Rritja e mbështetjes me ndihma materiale dhe financiare për persona në rrezik social me fokus te 

gratë kryefamiljare;  

Indikatorët: 

- Numri i marrëveshjeve të bashkpunimit me organizatat që mbrojnë të drejtat e grave si dhe rritja e 

numrit të aktiviteteve të përbashkëta që promovojnë barazi gjinore.  

Deklarata e Vizionit:  

Qasje e drejtë dhe e barabartë në ofrimin e shërbimeve dhe perkrahjes financiare dhe formave tjera të 

përkrahjes. 

 

DREJTORIA  E  SHËNDETËSISË  
 

Drejtor:  z. Albina KASTRATI RAMA 

Deklarata e misionit:  

- Permirësimi i qasjes në shërbimet shëndetsore cilësore për gratë dhe burrat në të gjitha zonat e 

komunat 

Objekitvat strategjik:  

- Identifikimi i nevojave shëndetsore përmes kontrollit sistematik nga njësit shëndetsore mobile.  

Sqarim: Kjo do të ndihmojë për të identifikuar çdo hapsirë ose pabarazi gjinore në aksesin në burime, 

mundësi dhe shërbime. 

 

Objektivi i pergjithshëm: 

- Rritja e numrit të fushatave parandaluese dhe ndërgjegjësuese me pjesëmarrje të barabartë gjinore;  

Objektivi specifike:  

- Sigurimi që përkrahja financiare mbulon shpenzimet për gratë dhe vajzat, dhe se promovonë barazinë 

në shpërndarje. 

Indikatorët: 

- Numri i rasteve të trajtuara me qasje gjithëpërfshirëse e të ndjeshme ndaj barazisë gjinore.  

Deklarata e Vizionit:  

- Qasje e drejtë dhe e barabartë në ofrimin e shërbimeve dhe përkrahjes financiare. 

KULTURË, RINI DHE SPORT 
Drejtorë :  z. Gazmend ASLLANI 

 

Deklarata e misionit:  

- Avancimi i përgjithshëm i vlerave kulturore kombëtare dhe sportive në Komunën e Mitrovicës . 

Objekitvat strategjik:  

- Analiza e nevojave, prioriteteve dhe përvojave të grave dhe vajzave në sektorin e kulturës, sportit dhe 

rinisë.  

Sqarim: Kjo do të ndihmojë për të identifikuar çdo hapsirë ose pabarazi gjinore në aksesin në burime, 

mundësi dhe shërbime. 

 

Objektivi i pergjithshëm: 

- Rritja e pjesëmarrjes dhe përfaqësimit të grave dhe vajzave në aktivitete dhe programe kulturore, 

rinore dhe sportive;  

Objektivi specifike:  

- Sigurimi që ngjarjet, festivalet dhe aktivitetet kulturore të jenë gjithëpërfshirëse dhe të aksesueshme 

për gratë dhe vajzat, dhe se ato promovojnë barazinë dhe diversitetin gjinor në programet e tyre. 

Indikatorët: 

- Të rritet numri dhe përqindja e grave që marrin pjesë në aktivitetet e Shtëpisë së Kulturës prej 42% 

për 1% çdo vit, deri sa të bëhet 50%.  

Deklarata e Vizionit:  

- Qasje e drejtë ndaj kulturës dhe sportit si segmente shumë të rëndësishme në krijimin e një shoqërie të 

barabartë moderne me vlera të qëndrueshme, 

